
	
		
		
		
			
				
					
					
    



					
		
				
					

					Scumìsio
				
			
	
				
					

					Voxe a òcio
				
			


		
				
					

					Lòghite
				
			


		
				
					

					Inpostasion
				
			


		
				
					

					Donasion
				
			


		
				
					
					A proposito de Wikisource
				
			
	
				
					
					Avertense
				
			





					
				
				
					
						


						
					
				

					
				
					
					
				

				
	    
Serca
	


		
					
				
			

		
		
			
			

			

			
			
				
					Pagina:Poesie e satire di Pietro Buratti veneziano.pdf/166

					

				

				
		
				
				    
Léngua
				
		
	
				
				    
Tien d'ocio
				
		
	
				
				    
Canbia
				
		




				

			

			
				 Sta pagina la xe stà trascrita, ma la gà ancora da vegner rileta.  


Per lù no ghe xè mai zorno de festa

     Ghe toca sfadigar pezo d'un can

     E se ghe pesa, o se ghe dol la testa

     Mostrarse indiferente e cortesan.

La gelosia xè andada zò de ton

     Fra quei che se la passa da signori

     E no la mete adesso in convulsion

     Che i bechi nominai speculatori.

Nel cor de sti furbazzi la se cata

     La boge, la fa strepito, la infuria

     La se arma de baston la fa la mata

     La par de cà del diavolo una furia.

Ma se vitoria certa aver volè

     Cazzeghe l'oro in gola a sta gran scroa

     Che la se quieta in bota e la vedè

     Menarve mansueta e testa e coa.

Virtù miracolosa del metalo

     Che mete el baloner in parità

     Del zovene, che privo de quel zalo

     Ghe toca de chiavar per carità.

Ghe toca de sofrir che a prezzo infame

     Se venda la so bela al protetor

     Che sfoga senza cazzo la so fame

     Un birbante de vechio licaor.

Che fin (nè le xè fiabe) quela boca,

     De le grazie d'amor ridente casa,

     La gabia la viltà de far da coca

     Pochi momenti prima ch'el la basa. 7

No gera no intenzion de la natura

     Che ti vegnissi a moverne la guera

     Co per darte in eterno sepoltura

     La t'à sconto nel centro de la tera!

	        Sta voxe no ła xe disponìbiłe in altre łéngue

